
జూబ్లీహిల్స్ బరిలో కాంగ్రెస్ 
అభ్యర్థి ఎవరు?

జూబ్లీ హిల్స్ ఉపఎన్నికపై కాంగ్రెస్ దృష్టిఅభ్యర్థి ఎంపికకు  
నలుగురితో జాబితా ఖరారు
అధిష్ఠా నం ఆమోదానికి 
పంపిన టీపీసీసీ
రేసులో నవీన్ యాదవ్, 
సీఎన్ రెడ్డి, బొంతు,  
అంజన్‌కుమార్
ఈ సాయంత్రం ఢిల్లీకి భట్టి , 
మహేశ్‌కుమార్ గౌడ్, పొన్నం
బీసీ రిజర్వేషన్ల కేసుపై  
న్యాయవాదులతో చర్చలు

తెలంగాణ బ్యూరో, సిద్దిపేట పవర్​ : 

జూబ్లీహిల్స్ అసెంబ్లీ నియోజకవ-
ర్గ ఉపఎన్నికకు కాంగ్రెస్ అభ్యర్థి 
ఎంపిక ప్రక్రియ తుది దశకు 
చేరుకుంది. అభ్యర్థి ఎంపికపై రాష్ట్ర 
నాయకత్వం తన కసరత్తును పూర్తి 
చేసి, నలుగురు ఆశావహుల పేర్లతో 
కూడిన జాబితాను సిద్ధం చేసింది. 
ఈ జాబితాను పార్టీ అధిష్ఠా నానికి 
పంపనుండటంతో, ఇప్పుడు అందరి 

దృష్టీ ఢిల్లీ పెద్దల నిర్ణయంపైనే 
నిలిచింది. పార్టీ విశ్వసనీయ వర్గా ల 
సమాచారం ప్రకారం, కాంగ్రెస్ రాష్ట్ర 
నాయకత్వం ఖరారు చేసిన తుది 
జాబితాలో నవీన్ యాదవ్, సీఎన్ 
రెడ్డి, బొంతు రామ్మోహన్, అంజ-
న్‌కుమార్ యాదవ్ ఉన్నారు. ఈ 
నలుగురిలో ఒకరిని ఏఐసీసీ ఎంపిక 
చేసి అధికారికంగా ప్రకటించనుంది. 
స్థా నికంగా బలమైన, గెలుపు గుర్రం 

అని భావించిన వారికే టికెట్ దక్కే 
అవకాశం ఉందని పార్టీలో చర్చ 
జరుగుతోంది. ఇదే సమయంలో, 
రాష్ట్రా నికి చెందిన కీలక నేతలు ఢిల్లీకి 
పయనం కావడం రాజకీయంగా 
ప్రాధాన్యత సంతరించుకుంది. ఉప 
ముఖ్యమంత్రి మల్లు  భట్టి విక్రమార్క, 
పీసీసీ అధ్యక్షుడు మహేశ్‌కుమార్ 
గౌడ్, మంత్రి పొన్నం ప్రభాకర్ ఈ 
రోజు

పాకిస్థా న్‌ను  
మట్టి కరిపించిన భారత్
మహిళల ప్రపంచకప్‌లో పాకిస్థా న్‌పై భారత్ ఘన విజయం
88 పరుగుల భారీ తేడాతో గెలుపొందిన టీమిండియా
భారత్ తరఫున హర్లీన్ డియోల్ టాప్ స్కోరర్
మూడేసి వికెట్ల తో చెలరేగిన క్రాంతి గౌడ్, దీప్తి  శర్మ
పాక్ బ్యాటర్ సిద్రా అమీన్ ఒంటరి పోరాటం వృథా

శ్రీలంక, సిద్దిపేట పవర్​ : 

అది పురుషుల క్రికెట్ అయినా, మహిళల 
క్రికెట్ అయినా... వరల్డ్  కప్ చరిత్రలో పాకిస్జా -
న్ చేతిలో ఇప్పటివరకు భారత్ ఓడింది లేదు. 
ఇప్పుడు కూడా అదే ఆనవాయతీ కొనసాగిం-
ది. ఐసీసీ మహిళల ప్రపంచకప్‌ 2025లో 
భాగంగా చిరకాల ప్రత్యర్థి పాకిస్థా న్‌తో జరిగిన 
మ్యాచ్‌లో భారత మహిళల జట్టు  అద్భుత వి -

జయాన్ని నమోదు చేసింది. కొలంబోలోని 
ఆర్. ప్రేమదాస స్టేడియం వేదికగా జరిగిన 
ఈ పోరులో టీమిండియా 88 పరుగుల భారీ 
తేడాతో పాక్‌ను చిత్తు చేసింది. బ్యాటింగ్, 
బౌలింగ్ విభాగాల్లో  సమష్టిగా రాణించి 
ఆల్‌రౌండ్ ప్రదర్శనతో అదరగొట్టింది. 248 
పరుగుల లక్ష్యఛేదనలో పాక్ చేతులెత్తేసింది. 
ఈ మ్యాచ్‌లో టాస్ గెలిచిన

ప్రయాణికులపై 
అదనపు భారం
బస్సు ఛార్జీలు పెంపు దుర్మార్గం 
పేద, మధ్యతరగతి ప్రయాణికులపై 
నెలకు రూ.500 అదనపు భారం
విద్యార్థు ల బస్సు పాసులు, టీ-24  
టికెట్ల  ధరల పెంపు సమస్య
ఉచిత బస్సు పథకం విఫలత,  
సామాన్యుల నడ్డి  విరుస్తు న్నది 
బీఆర్ఎస్ వర్కింగ్  
ప్రెసిడెంట్ కేటీఆర్‌ 

తెలంగాణ బ్యూరో, సిద్దిపేట పవర్​ : 

జంట నగరాల్లో  బస్సు ఛార్జీల పెంపు నిర్ణ-
యంపై బీఆర్ఎస్‌ కార్యనిర్వాహక అధ్యక్షుడు 
కేటీఆర్‌ తీవ్రంగా స్పందించారు. ఈ నిర్ణయం 
దుర్మార్గమని ఆయన ఎక్స్‌‌‌లో పోస్ట్‌ చేస్తూ వి -
మర్శించారు. సిటీ బస్సు ఛార్జీలను ఏకంగా 
రూ.10 పెంచడం పేద, మధ్యతరగతి ప్రయా-

ణికులపై పెద్ద భారమని అన్నారు. ఈ పెంపుతో 
ఒక్కో ప్రయాణికుడికి నెలకు కనీసం రూ.500 
వరకు అదనపు భారం పడుతుందని కేటీఆర్‌ 
పేర్కొన్నారు. ప్రజల జేబులు కొల్లగొట్టే ఈ 
నిర్ణయంపై సీఎం రేవంత్‌రెడ్డి సమాధానం 
చెప్పాలని ఆయన డిమాండ్‌ చేశారు. అలాగే, 
విద్యార్థు ల బస్సు

నాలుగు రోజుల పాటు కుండపోత
తెలంగాణలో మరోసారి  
భారీ వర్షా ల ప్రభావం
పలు జిల్లా లకు ఎల్లో  అలర్ట్ జారీ 
వాతావరణ శాఖ హెచ్చరిక
ద్రోణి, ఉపరితల ఆవర్తనాల 
ప్రభావంతో వర్షా ల  
తీవ్రత పెరగనుంది
ప్రజలు జాగ్రత్తలు  
పాటించాలని సూచన.. 

ట్రాఫిక్ రూల్స్ ఉల్లంఘనపై 
కేంద్రం కఠిన నిర్ణయం
చలాన్ చెల్లింపు  
45 రోజుల్లో  తప్పనిసరి
ఐదు చలాన్ల కంటే ఎక్కువ 
ఉంటే లైసెన్స్ సస్పెండ్
వాహనదారులపై బాధ్యత, 
డిజిటల్ మానిటరింగ్, 
నోటీసులు

రూల్స్  
మారాయి

జూబ్లీ హిల్స్‌లో పర్యటించిన 
మాజీ మంత్రి హరీష్ రావు
కాంగ్రెస్ హామీలను 
విస్మరించిందని విమర్శ
ముస్లింలకు ప్రత్యేక బడ్జెట్‌ను 
నిర్లక్ష్యం చేసిన కాంగ్రెస్
డబ్బులు, మద్యానికి 
అమ్ముడుపోకుండా 
బీఆర్ఎస్‌కు  
ఓటు వేయాలని పిలుపు

ఆరు గ్యారంటీలు సహా  
అన్నిట్లో  కాంగ్రెస్ ఫెయిల్

దసరా సెలవులు 
ముగియడంతో విజయవాడ- 
హైదరాబాద్‌ హైవేపై భారీ రద్దీ
చిట్యాల, చౌటుప్పల్‌, పంతంగి 
టోల్‌ప్లా జాల వద్ద క్యూలు
బస్సులు, కార్లతో రోడ్లు  
నిండిపోయిన దృశ్యం
ట్రాఫిక్ నియంత్రణకు 
పోలీసులు ఫీల్డ్‌లో

కిక్కిరిసిన  
రహదారులు

బీసీల రిజర్వేషన్లు  అడ్డు కునే కుట్ర
తెలంగాణ బీసీలకు 42% రిజర్వేషన్‌‌పై మంత్రి పొన్నం కీలక వ్యాఖ్యలు
ఎస్సీ, ఎస్టీ , ఈడబ్ల్ యూఎస్ రిజర్వేషన్లకు నష్టం  లేదంటూ స్పష్టం
“రెడ్డి  జాగృతి” పేరుతో వ్యక్తిగత చర్యలకు వ్యతిరేకంగా హెచ్చరిక
బలహీన వర్గా ల సామాజిక న్యాయానికి కాంగ్రెస్ కట్టు బడి ఉంది

తెలంగాణ బ్యూరో, సిద్దిపేట పవర్​ :  

తెలంగాణ ప్రభుత్వం బలహీన వర్గా ల 
సామాజిక న్యాయాన్ని సాధించేందుకు తీసు -
కున్న బీసీలకు 42 శాతం రిజర్వేషన్ల నిర్ణయం 
రాజ్యాంగబద్ధమని మంత్రి పొన్నం ప్రభాకర్ 
తెలిపారు. అయితే ఈ రిజర్వేషన్లను అడ్డు కు-
నే ప్రయత్నాలు జరుగుతున్నాయని ఆయన 
ఆవేదన వ్యక్తం చేశారు. మంత్రి పొన్నం మా-
ట్లా డుతూ.. “బీసీల

నకిలీ వాగ్దా నాలు, 
చేతకాని పాలన
కాంగ్రెస్ ప్రభుత్వంపై కేంద్రమంత్రి కిషన్ రెడ్డి  తీవ్ర విమర్శలు
బస్సు ఛార్జీల పెంపుతో ప్రజలపై భారమోపిందని ఆరోపణ
పేద, మధ్యతరగతి ప్రజల జీవనంపై ప్రభావం
ఛార్జీల పెంపు నిర్ణయాన్ని తక్షణం రద్దు  చేయాలంటూ డిమాండ్

తెలంగాణ బ్యూరో, సిద్దిపేట పవర్​ :  

తెలంగాణలో బస్సు ఛార్జీల పెంపు నిర్ణయంపై 
కేంద్రమంత్రి కిషన్ రెడ్డి తీవ్రంగా స్పందించా-
రు. ఆయన ‘ఎక్స్‌’ (ట్విట్టర్‌) వేదికగా కాంగ్రెస్ 
ప్రభుత్వాన్ని తీవ్రంగా విమర్శించారు. నకిలీ 
వాగ్దా నాలు, చేతకాని పాలన, మోసపూరిత హా-
మీలతోనే కాంగ్రెస్ పాలన కొనసాగుతోందని 

కిషన్ రెడ్డి ఆగ్రహం వ్యక్తం చేశారు. “భారీగా 
బస్సు ఛార్జీల పెంపుతో తెలంగాణ ప్రజలపై 
కాంగ్రెస్ సర్కారు తీవ్ర భారాన్ని మోపుతోంది. 
ఇది సామాన్య ప్రజల జీవనంపై నేరుగా దెబ్బ-
తీసే నిర్ణయం. ఇలాంటి ప్రజా వ్యతిరేక నిర్ణ-
యాలు కాంగ్రెస్ ప్రభుత్వంలో కొత్తేమీ కావు,” 
అని కిషన్ రెడ్డి

మిగతా 2లో..
మిగతా 2లో..

మిగతా 2లో..

మిగతా 2లో..

మిగతా 2లో.. 02

ఏసీబీ కస్టడికి ఏడీఈ అంబేద్కర్
తెలంగాణ బ్యూరో, సిద్దిపేట 

పవర్​ :  

అక్రమ ఆస్తుల కేసులో యాంటి 
కరప్షన్ బ్యూరో (ఏసీబీ) అరెస్ట్ 
చేసిన విద్యుత్ శాఖ ఏడీఈ 
అంబేద్కర్‌ నాలుగు రోజుల 
పాటు ఏసీబీ కస్టడీ విచారణకు 
ఏసీబీ కోర్టు  అనుమతిచ్చింది. 
సోమవారం నుంచి ఏడీఈని ఏసీబీ అధికా -
రులు విచారించనున్నారు. ప్రస్తుతం చంచ -
ల్‌గూడా జైలులో రిమాండ్ ఖైదీగా ఉన్నారు. 
ఏసీబీ అధికారులు ఏడీఈ అంబేద్కర్‌ను అరెస్ట్ 
చేయడంతో విద్యుత్ శాఖ సస్పెండ్ చేస్తూ 
ఆదేశాలు జారీ చేసింది. సెప్టెంబర్ 16న అంబే-
ద్కర్ నివాసాల్లో  ఆయన బంధువుల నివాసాలో 
సోదాలు నిర్వహించారు. రూ.218కోట్ల నగదు 

గుర్తించారు. భారీగా అక్రమ ఆస్తులు గుర్తించ-
డంతో ఆయనను అరెస్ట్ చేసి రిమాండ్‌కు తర-
లించారు. ఏసీబీ కస్టడీ విచారణలో బ్యాంక్ లా-
కర్లలో ఉన్న డిపాజట్లు  , బంగారంపై వివరాలు 
సేకరించనున్నారు. 10 ఏకరాల విస్తీర్ణంలో 
అమ్‌థర్ కెమికల్స్ కంపెనీ ఉన్నట్లు  గుర్తిం-
చారు. కంపెనీకి సంబంధించిన విషయంలో 
విచారించనున్నారు.

మొదటిపేజీ తరువాయి

సాయంత్రం ఢిల్లీ వెళ్లనున్నారు. స్థా నిక 
సంస్థల ఎన్నికల్లో  బీసీలకు 42 శాతం 
రిజర్వేషన్ల అంశంపై సుప్రీంకోర్టు లో 
వాదనలు వినిపించేందుకు సీనియర్ న్యా-
యవాదులతో చర్చించడమే ఈ పర్యటన 
ముఖ్య ఉద్దేశమని తెలుస్తోంది. అయితే, 
జూబ్లీహిల్స్ అభ్యర్థి ఎంపిక కీలక దశలో 
ఉన్నప్పుడు నేతలు ఢిల్లీ వెళుతుండటం-

తో, అధిష్ఠా నంతో ఈ అంశంపై కూడా 
చర్చించే అవకాశం ఉందని రాజకీయ 
విశ్లేషకులు భావిస్తున్నారు. త్వరలోనే 
ఉపఎన్నిక షెడ్యూల్ వెలువడే అవకాశం 
ఉండటంతో, వీలైనంత త్వరగా అభ్యర్థిని 
ప్రకటించి ప్రచారంలోకి దూసుకెళ్లా లని 
కాంగ్రెస్ యోచిస్తోంది. దీంతో జూబ్లీహిల్స్ 
కాంగ్రెస్ టికెట్ ఎవరిని వరిస్తుందనేది సర్వ -
త్రా ఆసక్తి రేపుతోంది.

మొదటిపేజీ తరువాయి

పాకిస్థా న్ కెప్టెన్ ఫాతిమా సనా తొలుత 
బౌలింగ్ ఎంచుకుంది. దీంతో బ్యాటింగ్‌కు 
దిగిన భారత్‌కు ఓపెనర్లు  స్మృతి మంధాన 
(23), ప్రతిక రావల్ (31) శుభారంభం 
అందించారు. ఆ తర్వాత హర్లీన్ డియోల్ 
(46) బాధ్యతాయుతమైన ఇన్నింగ్స్‌తో 
ఆకట్టుకుం ది. జెమీమా రోడ్రిగ్స్ (32), దీప్తి 
శర్మ (25) కూడా రాణించారు. అయితే, 
చివర్లో  వికెట్ కీపర్ రిచా ఘోష్ కేవలం 20 
బంతుల్లో  3 ఫోర్లు , 2 సిక్సర్లతో 35 పరుగులు 
చేసి అజేయంగా నిలవడంతో భారత స్కోరు 
247 పరుగులకు చేరింది. పాక్ బౌలర్ల-
లో డయానా బేగ్ 4 వికెట్లు  పడగొట్టింది. 

అనంతరం 248 పరుగుల లక్ష్యంతో 
బరిలోకి దిగిన పాకిస్థా న్‌ను భారత బౌలర్లు  
కట్టు దిట్టంగా కట్టడి చేశారు. పాక్ బ్యాటర్లలో 
సిద్రా అమీన్ (81) ఒంటరి పోరాటం చేసినా, 
ఇతర బ్యాటర్ల నుంచి ఆమెకు ఏమాత్రం 
సహకారం అందలేదు. నటాలియా పరవ్ైజ్ 
(33) మినహా మిగతా వారంతా విఫలమ-
య్యారు. భారత బౌలర్లలో క్రాంతి గౌడ్, 
దీప్తి శర్మ చెరో 3 వికెట్లు  తీసి పాక్ పతనా-
న్ని శాసించారు. స్నేహ్ రాణాకు 2 వికెట్లు  
దక్కాయి. దీంతో పాకిస్థా న్ జట్టు  43 ఓవ-
ర్లలో 159 పరుగులకే ఆలౌట్ అయింది. 
ఈ విజయంతో ప్రపంచకప్‌లో భారత్ తన 
ప్రస్థా నాన్ని ఘనంగా కొనసాగిస్తోంది.

•	 జూబ్లీహిల్స్‌లో పర్యటించిన 
మాజీ మంత్రి హరీష్ రావు

•	 కాంగ్రెస్ హామీలను 
విస్మరించిందని విమర్శ

•	 ముస్లింలకు ప్రత్యేక బడ్జెట్‌ను 
నిర్లక్ష్యం చేసిన కాంగ్రెస్

•	 డబ్బులు, మద్యానికి 
అమ్ముడుపోకుండా 
బీఆర్ఎస్‌కు ఓటు వేయాలని 
పిలుపు

తెలంగాణ బ్యూరో, సిద్దిపేట పవర్​ : 

జూబ్లీహిల్స్‌ నియోజకవర్గంలో పర్యటించిన 
మాజీ మంత్రి హరీష్ రావు కాంగ్రెస్ ప్రభుత్వం-
పై తీవ్ర స్థా యిలో విమర్శలు గుప్పించారు. 
ప్రజలకు ఇచ్చిన హామీలను నెరవేర్చకుం-
డా కాంగ్రెస్ ప్రభుత్వం మోసం చేసిందని 
ఆయన ఆరోపించారు. ఈ సందర్భంగా 
“బాకీ కార్డు లు” పంచి, కాంగ్రెస్ ప్రభుత్వాన్ని 
బకాయిల ప్రభుత్వం అంటూ ఎద్దేవా చేశారు. 
మీడియాతో మాట్లా డిన హరీష్ రావు.. “ఆరు 

గ్యారంటీలు సహా అన్నింటిలో కాంగ్రెస్ ప్రభు-
త్వం ఫెయిల్ అయింది. ప్రజలకు ఇచ్చిన ప్రతి 
హామీని విస్మరించింది. ఈ పరిస్థితి మారాలంటే 
రాబోయే జూబ్లీహిల్స్ ఉప ఎన్నికలో బీఆర్ఎస్ 
పార్టీని గెలిపించాలి. అప్పుడే కాంగ్రెస్‌కు బుద్ధి 
వస్తుంది,” అని వ్యాఖ్యానించారు. ముస్లింల 
సంక్షేమం పట్ల కాంగ్రెస్ నిర్లక్ష్యంగా వ్యవహరి -
స్తోందని హరీష్ రావు ఆరోపించారు. “ముస్లిం-
లకు ఇస్తామన్న ప్రత్యేక బడ్జెట్‌ను కాంగ్రెస్ ప్ర-
భుత్వం విస్మరించింది. ముస్లిం వ్యక్తిని ఉపము -
ఖ్యమంత్రిగా చేసిన ఘనత మాత్రం కేసీఆర్‌దే,” 
అని ఆయన గుర్తుచేశారు. అదేవిధంగా సీఎం 
రేవంత్ రెడ్డి పై కూడా హరీష్ రావు తీవ్రంగా 
దాడి చేశారు. “కొడంగల్ నియోజకవర్గంలో 
మస్జిద్‌లు, దర్గా లను కూల్చిన చరిత్ర రేవంత్ 
రెడ్డిది. అన్ని వర్గా ల అభివృద్ధి కేవలం బీఆర్ఎస్‌ 
ప్రభుత్వంలోనే సాధ్యమైంది,” అని చెప్పారు. 
చివరిగా ప్రజలకు విజ్ఞప్తి చేస్తూ, “డబ్బులు, 
మద్యానికి అమ్ముడుపోవద్దు . కాంగ్రెస్ పెట్టే 
ప్రలోభాలను ఎడమచేత్తో నెట్టేసి బీఆర్ఎస్‌కు 
ఓటు వేయండి. ప్రజల సంక్షేమం కోసం 
కేసీఆర్‌ చేసిన పనులను గుర్తుంచుకోండి,” 
అని హరీష్ రావు పిలుపునిచ్చారు.

మొదటిపేజీ తరువాయి

పాసులు, టీ-24 టికెట్ల ధరలను కూడా పెంచిన-
ట్లు  గుర్తు చేశారు. కనీస ఛార్జీలపై 50 శాతం 
ధర పెంపు అంటే ఇది ప్రజలపై అన్యాయం 
చేయడమేనని కేటీఆర్‌ అన్నారు. ఉచిత బస్సు 

పథకంతోనే ఆర్టీసీ దివాలా తీసిందని, సంస్థను 
గట్టెక్కించాల్సిందిపోయి ఇప్పుడు సామాన్యుల 
నడ్డి విరుస్తున్నారని ఆయన విమర్శించారు. సీఎం 
రేవంత్‌రెడ్డి హైదరాబాద్‌ ప్రజలపై కక్ష పెంచుకు-
న్నారని కేటీఆర్‌ తీవ్రంగా ఆరోపించారు.

మొదటిపేజీ తరువాయి

రిజర్వేషన్లు  ఎస్సీ, ఎస్టీ, ఈడబ్ల్ యూఎస్ రి -
జర్వేషన్లకు ఎలాంటి నష్టం కలిగించవు. 
ఇది బలహీన వర్గా లకు చేయూతగా ఉండే 
నిర్ణయం. రేవంత్ రెడ్డి నాయకత్వంలో, 
రాహుల్ గాంధీ గారి ఆలోచన ప్రకారం 
ఈ చర్యను ముందుకు తీసుకెళ్తున్నాం” 
అని పేర్కొన్నారు. కొంతమంది వ్యక్తిగత 
స్థా యిలో “రెడ్డి జాగృతి” పేరుతో చేసే 
చర్యలు మొత్తం వర్గా నికి సంబంధించి-
నవిగా పరిగణించకూడదని అన్నారు. 
గ్రామీణ ప్రాంతాల్లో  కల్మషం రాకుండా, 
పెద్దలు బలహీన వర్గా లకు మద్దతుగా నిల-

వాలని పిలుపునిచ్చారు. “రాజ్యాంగంలో 
ఎస్సీ, ఎస్టీలకు ఉన్న హక్కుల మాదిరిగా 
బీసీలకూ హక్కులు ఉండాలన్నదే మా 
ప్రయత్నం. అన్ని రాజకీయ పార్టీలు ఏకా -
భిప్రాయంతో బిల్లు  ముందుకు వెళ్లింది. 
రాజకీయ పార్టీల మద్దతే ప్రజల మద్దతు” 
అని మంత్రి స్పష్టం చేశారు. ముఖ్యమంత్రి, 
పీసీసీ, ఏఐసీసీ ఇన్‌చార్జ్ సూచనల మేరకు 
తాను, డిప్యూటీ సీఎం వాకాటి శ్రీహరి ఢిల్లీ 
వెళ్లి సీనియర్ న్యాయవాదులను కలవనున్న-
ట్లు  తెలిపారు. బలహీన వర్గా ల సామాజిక 
న్యాయానికి కాంగ్రెస్ పార్టీ కట్టు బడి ఉందని 
పొన్నం ప్రభాకర్ హామీ ఇచ్చారు.

•	 పలు జిల్లాలకు ఎల్లో అలర్ట్ 
జారీ.. వాతావరణ శాఖ 
హెచ్చరిక

•	 ద్రోణి, ఉపరితల ఆవర్తనాల 
ప్రభావంతో వర్షాల తీవ్రత 
పెరగనుంది

•	 ప్రజలు జాగ్రత్తలు 
పాటించాలని సూచన.. 

తెలంగాణ రాష్ట్రం మరోసారి భారీ వర్షా ల 
ప్రభావానికి లోనయ్యే అవకాశం ఉందని హై -
దరాబాద్ వాతావరణ కేంద్రం అధికారులు వె -
ల్లడించారు. రాబోయే నాలుగు రోజుల పాటు 
రాష్ట్రవ్యాప్తంగా కుండపోత వర్షా లు కురిసే 
అవకాశం ఉందని వారు తెలిపారు. వర్షా ల 
తీవ్రత దృష్ట్యా  పలు జిల్లా లకు ఎల్లో  అలర్ట్‌ను 
జారీ చేశారు. అధికారుల వివరాల ప్రకారం, 
రాష్ట్రంలోని అధికభాగం ప్రాంతాల్లో  తేలిక-
పాటి నుంచి మోస్తరు వర్షా లు పడతాయని, 
కొన్నిచోట్ల మాత్రం ఉరుములు, మెరుపులు, 
ఈదురుగాలులతో కూడిన భారీ వానలు 
కురిసే అవకాశం ఉందని హెచ్చరించారు. 
ఈ సమయంలో వాతావరణంలో తేమ శాతం 
ఎక్కువగా ఉండటం, గాలి దిశల్లో  మార్పులు 
చోటుచేసుకోవడం వర్షా ల తీవ్రతను పెంచే 
అవకాశం ఉన్నట్లు  సూచించారు. వాతావ -
రణ శాస్త్రజ్ఞు లు చెబుతున్న ప్రకారం, దక్షిణ 
కర్ణా టక నుంచి తమిళనాడు అంతర్భాగాల 

వరకు సగటు సముద్ర మట్టా నికి 1.5 కిలో -
మీటర్ల ఎత్తులో ద్రోణి కొనసాగుతోంది. అదే -
విధంగా, తమిళనాడు తీరం వెంబడి నైరుతి 
బంగాళాఖాతంలో సగటు సముద్ర మట్టా నికి 
3.1 కిలోమీటర్ల ఎత్తులో ఉపరితల ఆవర్తనం 
ఏర్పడింది. ఈ రెండు వ్యవస్థల ప్రభావం వల్లే 
ప్రస్తుతం తెలంగాణలో వర్షా లు విస్తృతంగా కు-
రుస్తున్నాయని అధికారులు తెలిపారు. ఇప్పటి -
కే ఆదివారం నాడు కూడా రాష్ట్రంలోని అనేక జి-
ల్లాల్లో   వర్షా లు నమోదయ్యాయి. హైదరాబాద్, 
రంగారెడ్డి, మేడ్చల్, వరంగల్, నిజామాబాద్, 
ఖమ్మం, నల్గ ొండ, మహబూబ్‌నగర్ జిల్లాల్లో   
మోస్తరు వర్షా లు కురిశాయి. కొన్నిచోట్ల తా -
త్కాలికంగా ట్రాఫిక్ అంతరాయం ఏర్పడింది. 
వాతావరణ శాఖ ప్రజలకు జాగ్రత్తలు పాటిం-
చాలని సూచించింది. వర్షా ల సమయంలో 
బయటకు వెళ్లకుండా ఉండటం, విద్యుత్ 
స్తంభాలు, పెద్ద చెట్లు  దగ్గర నిలబడకూడదని 
హెచ్చరించింది. వ్యవసాయరంగానికి ఇది 
శుభవార్తగా మారవచ్చని, ముఖ్యంగా రబీ 
పంటలకు తగినంత తేమ అందే అవకాశం 
ఉందని వ్యవసాయ నిపుణులు చెబుతున్నారు.

•	 దసరా సెలవులు 
ముగియడంతో 
విజయవాడ- హైదరాబాద్‌ 
హైవేపై భారీ రద్దీ

•	 చిట్యాల, చౌటుప్పల్‌, 
పంతంగి టోల్‌ప్లాజాల  
వద్ద క్యూలు

•	 బస్సులు, కార్లతో రోడ్లు 
నిండిపోయిన దృశ్యం

•	 ట్రాఫిక్ నియంత్రణకు 
పోలీసులు ఫీల్డ్‌లో

తెలంగాణ బ్యూరో, సిద్దిపేట పవర్​ : 

దసరా సెలవులు ముగియడంతో విజయ-
వాడ-హైదరాబాద్‌ జాతీయ రహదారి పై 
వాహనాల రద్దీ పెరిగిపోయింది. పల్లెలలో 

పండుగ జరుపుకున్న ప్రజలు తిరిగి నగరాల -
కు బయలుదేరడంతో హైవే పై భారీ ట్రాఫిక్‌ 
కనిపిస్తోంది. కార్లు , ఆర్టీసీ బస్సులు, ప్రైవేట్‌ 
వాహనాలు వరసగా కదులుతూ పొడవైన 

క్యూలు ఏర్పడ్డా యి. చిట్యాల, చౌటుప్పల్‌, 
పంతంగి టోల్‌ ప్లా జాల వద్ద వాహనాల క్యూలు 
కిలోమీటర్ల దూరం వరకూ కొనసాగుతున్నా-
యి. వాహనాలు చాలా నెమ్మదిగా కదులు -

తుండగా, బస్సులు ప్రయాణికులతో నిండిపో-
యాయి. ఈ నేపథ్యంలో ట్రాఫిక్‌ అంతరాయం 
లేకుండా ఉండేందుకు పోలీసులు ఫీల్డ్‌లో వా -
హనాలను క్రమబద్ధీకరిస్తూ పరిస్థితిని నియం-
త్రించే ప్రయత్నం చేస్తున్నారు. ఇదిలా ఉంటే.. 
హిమాయత్‌సాగర్‌ సమీపంలో ఔటర్‌ రింగ్‌ 
రోడ్‌‌పై రోడ్డు  ప్రమాదం జరిగింది. ఆరు కార్లు  
ఒకదానితో ఒకటి ఢీకొని ఘర్షణకు గురయ్యా-
యి. శంషాబాద్‌ నుంచి గచ్చిబౌలి వెళ్ళుతున్న 
దారిలో ముందుగా వెళ్తున్న కారు డ్రైవర్‌ సడెన్‌ 
బ్రేక్‌ వేయడంతో ఈ ఘటనా చోటుచేసుకుంది. 
ప్రమాదం కారణంగా దాదాపు 2 కిలోమీటర్ల 
మేర ట్రాఫిక్‌ జామ్‌ ఏర్పడింది. సమాచారం 
అందుకున్న పెట్రోలింగ్‌ సిబ్బంది, రాజేంద్రన -
గర్‌ పోలీసులు ఘటనస్థలానికి చేరి ట్రాఫిక్‌ను 
సక్రమం చేశారు. ఏక కాలంలో ఎయిర్‌బ్యాగ్‌లు 
తెరుచుకోవడంతో, ప్రమాదానికి గురైన కార్లలో 
ప్రయాణిస్తున్నవారికి గాయాలు అందలేదు.

•	 ట్రాఫిక్ రూల్స్ ఉల్లంఘనపై 
కేంద్రం కఠిన నిర్ణయం

•	 చలాన్ చెల్లింపు 45 రోజుల్లో 
తప్పనిసరి

•	 ఐదు చలాన్ల కంటే ఎక్కువ 
ఉంటే లైసెన్స్ సస్పెండ్

•	 వాహనదారులపై బాధ్యత, 
డిజిటల్ మానిటరింగ్, 
నోటీసులు

రహదారులపై వాహనదారులు ట్రాఫిక్‌ 
రూల్స్‌ను విరుద్ధంగా పాటిస్తుంటే, ఇకపై 
కేంద్రం సీరియస్‌ చర్యలు తీసుకోవాలని నిర్ణ-
యించుకుంది. ముఖ్యంగా చలాన్ల చెల్లింపులో 
నిర్లక్ష్యం చూపితే తగిన మూల్యం చెల్లించడం 
తప్పనిసరిగా, లేదంటే వాహనదారులు భారీ 
శిక్షలు పొందవచ్చు. కేంద్ర రవాణాశాఖ 
ఇటీవల సెంట్రల్‌ మోటార్ వెహికిల్స్ రూల్స్‌-
1989 లో కీలక సవరణలను ప్రతిపాదించింది.
చలాన్ చెల్లింపు కోసం కొత్త  నియమాలు
చెల్లింపు గడువు: ఇప్పటి వరకు 90 రోజులలో 
చలాన్లు  చెల్లించాలి. కొత్త నిబంధనల ప్రకారం, 

ప్రతి చలాన్‌ను 45 రోజుల్లో  చెల్లించాల్సి 
ఉంటుంది. లైసెన్స్ రద్దు : ఒక వాహనంపై 
ఐదు చలాన్లకు మించి ఉంటే, సంబంధిత 
అథార్టీ డ్రైవింగ్ లైసెన్స్‌ సస్పెండ్‌ చేయవచ్చు. 
వాహన స్వాధీనం: చలాన్ చెల్లించకపోతే, పో -
లీసులకు ఆ వాహనాన్ని స్వాధీనం చేసుకునే 
అధికారం ఉంటుంది. లావాదేవీలు నిలిపివేత: 

చలాన్ల చెల్లింపు సకాలంలో జరగకపోతే, ఆ 
వాహనంపై అన్ని రవాణా లావాదేవీలు నిలిపి -
వేయబడతాయి. అంటే, వాహనం అమ్మకం, 
కొనుగోలు, లైసెన్స్‌లో చిరునామా, పేరు 
మార్పు, రెన్యువల్‌ ఇలా ఏమీ జరగదు.
డ్రైవింగ్ బాధ్యతపై కొత్త  నిబంధనలు
ప్రస్తుతం చలాన్లు  వాహన యజమాని పేరుతో 

మాత్రమే జారీ అవుతున్నాయి. అయితే కొత్త 
రూల్స్ ప్రకారం, వాహనం నడిపిన వ్యక్తి 
అసలు యజమాని కాకపోతే, డ్రైవింగ్ చేసిన 
వ్యక్తి బాధ్యుడిగా లెక్కింపబడతారు.చలాన్ల 
మానిటరింగ్, నోటీసుల విధానం కేంద్రం 
ప్రతిపాదించిన డ్రాఫ్ట్ రూల్స్ ప్రకారం:చలాన్ల 
జారీ, చెల్లింపు, అప్పీల్‌ చేయడం వంటి అంశాలు 
డిజిటల్‌ మానిటరింగ్ మరియు ఆటోమేషన్‌ 
ఆధారంగా వేగవంతం చేయబడతాయి. నిబం-
ధనలు ఉల్లంఘిస్తే, సంబంధిత అధికారులు 
మూడురోజుల్లో  ఇలక్ట్రా నిక్ నోటీసు, 15 రోజుల్లో  
ఫిజికల్‌ నోటీసును జారీ చేయాల్సి ఉంటుంది. 
కేంద్ర రవాణా శాఖ ప్రతిపాదించిన ముసాయిదా 
నిబంధనలపై అభ్యంతరాలు, సూచనలు ఉంటే 
రహదారి రవాణా మంత్రిత్వశాఖలోని అదనపు 
కార్యదర్శికి పంపవచ్చని కేంద్రం తెలిపింది. 
అదనంగా, ఈ-మెయిల్ ద్వారా కూడా అభ్యంత-
రాలను పంపవచ్చని (comments-morth@
gov.in) సూచించింది. ఈ సవరణల ప్రధాన 
లక్ష్యం వాహనదారులలో ట్రాఫిక్‌ రూల్స్‌ పట్ల 
మరింత జాగ్రత్త, బాధ్యత పెంపొందించడం. 
ఇకపై చలాన్లపై నిర్లక్ష్యం ప్రదర్శించే వారిని కఠిన 
చర్యలకు లోన చేయడం ద్వారా రహదారుల భద్ర-
తకు కీలకంగా దోహదం అవుతుంది.

మొదటిపేజీ తరువాయి

పేర్కొన్నారు. “సామాన్యులు, విద్యార్థు లు, 
రోజువారీ ప్రయాణికులు ఎదుర్కొంటున్న 
ఇబ్బందులను ప్రభుత్వం పట్టించుకోవడం 
లేదు. పేద ప్రజలపై ఆర్థిక భారం మోపే ఈ 
చర్యను తీవ్రంగా ఖండిస్తున్నాను,” అని 

తెలిపారు. బస్సు ఛార్జీల పెంపు నిర్ణయాన్ని 
తక్షణమే రద్దు  చేయాలని కేంద్రమంత్రి 
కిషన్ రెడ్డి తెలంగాణ ప్రభుత్వాన్ని డిమాండ్ 
చేశారు. ప్రజల సమస్యలను పక్కనపెట్టి, 
రాజకీయ లాభాల కోసం కాంగ్రెస్ ప్రభుత్వం 
వ్యవహరిస్తోందని ఆయన ఆరోపించారు.

నకిలీ వాగ్దా నాలు,  
చేతకాని పాలన

జూబ్లీ హిల్స్ బరిలో 
కాంగ్రెస్ అభ్యర్థి ఎవరు?

రూల్స్ మారాయి

కిక్కిరిసిన రహదారులు

బీసీల రిజర్వేషన్లు  అడ్డు కునే కుట్ర

పాకిస్థా న్‌ను మట్టికరిపించిన భారత్

నాలుగు రోజుల పాటు కుండపోత

ప్రయాణికులపై అదనపు భారం

ఆరు గ్యారంటీలు సహా అన్నిట్లో  
కాంగ్రెస్ ఫెయిల్

సోమవారం   హైదరాబాద్

ఎనగుర్తి గ్రామ సర్పంచ్ బరిలో “ బీసీ బిడ్డా  ”..!
•	 ఆదరించి అవకాశం 

ఇయ్యండి...
•	 గ్రామాన్ని అభివృద్ధి 

చేసిచూపిస్తా..
•	 సర్పంచ్ బీసీ  

అభ్యర్థి శ్రీనివాస్ 
దుబ్బాక సిద్దిపేట పవర్ న్యూస్, అక్టో బర్ 05: 

ప్రతినిధి

భూంపల్లి అక్బర్ పేట నూతనంగా ఏర్ప-
డిన మండలం ఎనగుర్తి గ్రామ సర్పంచ్ 
గా తనను ఆదరించి గెలిపిస్తే గ్రామ అభి-
వృద్ధికి కృషి చేస్తానని ‘ బీసీ బిడ్డ ’ పద్మశాలి  
కులానికి చెందిన, బీడీ కంపెనీ మునింగా 
పనిచేస్తున్న శర్వాణి శ్రీనివాస్ నేత బరిలో 
ఉన్నట్టు  తెలిపారు. గత కొన్ని సంవత్సరాల 
నుండి మహిళ బీడీ కార్మికులకు ఉపాధి 
అందిస్తూ, కార్మికుల శ్రేయస్సు కోసం పని-

చేస్తున్నానని తెలిపారు. అంతేకాకుండా ఈ 
స్థా నిక సంస్థల ఎన్నికల్లో  గ్రామ ప్రజలకు 
సేవ చేసే భాగ్యం కోసం గ్రామ సర్పంచ్ 
గా ప్రజలు ఆదరించి ఓటు వేసి గెలిపిం-
చినట్లయితే గ్రామాన్ని అభివృద్ధి బాటలో 
తీసుకురావడానికి తన వంతు కృషి చేస్తా -
నని తెలిపారు. బీడీ కార్మికులు కూడా తన 
సేవలను గుర్తించి ఓటు ద్వారా తనను 
సర్పంచ్ గా గెలిపించాలన్నారు.

దుబ్బాక జెడ్పిటిసి బరిలో  “ బండ ”..!
•	 ప్రజా సేవే లక్ష్యంగా 

పనిచేసిన వ్యక్తి
•	 ప్రజల సమస్యలే నా 

సమస్యలా...?
•	 పరిష్కారమే ద్వేయం 

దుబ్బాక, సిద్దిపేట పవర్ న్యూస్ అక్టో బర్ 5 
ప్రతినిధి

దుబ్బాక మండల జడ్పిటిసి బరిలో 
సీనియర్ న్యాయవాది, ప్రముఖ జర్నలి -
స్టు , విద్యావేత్త పెద్ద చీకోడు గ్రామానికి 
చెందిన బండ(లాయర్ ) నర్సింలు 
బరిలో ఉన్నట్లు  తెలుస్తుంది. దుబ్బాక 
జడ్పిటిసి, ఎంపీపీ ఎస్సీ కావడంతో 
పలువురు ఆశావులు ముందుకొస్తున్నా -
రు. దుబ్బాకలో గత 30 సంవత్సరా -
లుగా జర్నలిస్టు గా పనిచేసి, ప్రముఖ 
న్యాయవాదిగా, విద్యావేత్తగా పేరు 
సంపాదించుకున్న లాయర్ నర్సింలు 
వచ్చే స్థా నిక సంస్థల ఎన్నికల్లో  దుబ్బాక 

జెడ్పిటిసి గా పోటీకి సిద్ధంగా ఉన్నారు. 
పేద కుటుంబంలో పుట్టి  పేదల సాధక 
బాధకాలు తెలిసిన వ్యక్తి నర్సింలు. పేద 
ప్రజలకు న్యాయవాదిగా, ఇటు జర్నలిస్టు -
గా  ఎంతో సేవలు చేసి వ్యక్తి. జడ్పిటిసి 
గా బడుగు బలహీన వర్గా లకు చెందిన 
పోటీ చేస్తున్నటువంటి బండ నర్సింలు 
కు అందరం సపోర్ట్ గా ఉండాలి.

“ మదన్న ” తల్లి మృతి పట్ల  ఆమె 
ఆత్మకు సంతాపం..
•	 ఐ ఎన్ టి సి అధ్యక్షుడు  

ముత్యం
దుబ్బాక, సిద్దిపేట పవర్ అక్టో బర్05:

సీతారాం పల్లి ఎన్ కౌంటర్ లో అమరు-
డైన దుబ్బాక ఏరియా దళ కమాండర్ బి-
క్షపతి అలియాస్ మధు తల్లి మరణించిన 
విషయం తెలుసుకొని ఆదివారం అంబేద్క-
ర్ అవార్డు  గ్రహీత, ఐ ఎన్ టి యు సి ఉమ్మడి 
జిల్లా  అధ్యక్షుడు ఆసపెద్ద ముత్యం( కండక్ట-

ర్) కుటుంబాన్ని పెద్ద చీకుడు గ్రామంలో 
పరామర్శించారు.  సందర్భంగా ఆయన 
మాట్లా డుతూ... దుబ్బాక ఏరియా దళ 
కమాండర్ బిక్షపతి అలియాస్ మధు 
అన్న తల్లి మృతి చెందడం బాధాకరమని 
అన్నారు. ఆమె ఆత్మకు శాంతి చేకూరాలని 
ఆ దేవున్ని ఆ దేవుని ప్రార్థించారు  ప్రార్థిం-
చారు. ఈ కార్యక్రమంలో ఆయనతోపాటు 
బెస్త రాజయ్య, శ్రీనివాస్ తోపాటు తదితరు-
లు పాల్గొన్నా రు.

స్కందగిరిలో ఈనెల 8 నుంచి తెలంగాణ  
వేద విద్వాన మహాసభలు
•	 శ్రీజనార్థనానంద సరస్వతీ 

స్వామి సంస్కృతి ట్రస్ట్ 
రజతోత్సవ వేడుకలు

•	 హజరు కానున్న  
రాష్ర్ట గవర్నర్, మంత్రులు 
సురేఖ, శ్రీధర్ బాబు లు

సికింద్రాబాద్, అక్టో బర్ 05 ( సిద్దిపేట పవర్ ) :

శ్రీ జనార్ధన ఆనంద సరస్వతి స్వామి సంస్కృతి 
ట్రస్ట్  రజతోత్సవ వేడుకల సందర్బంగా 25వ 
శ్రీ తెలంగాణ వేద విద్వాన మహాసభలు 
ఈనెల 8 నుంచి 12వ తారీకు వరకు స్కం-
దగిరి శ్రీ సుబ్రమణ్య స్వామి స్వామి ఆలయ 
ఆవరణలో జరుగును. దీనికి సంబంధించిన 
వివరాలను ఆదివారం సాయంత్రం స్కందగిరి 
ఆలయ ఆవరణలో నిర్వహించిన ప్రెస్ మీట్ 

లో నిర్వాహకులు వెల్లడించారు. శ్రీ జనార్ధన 
ఆనంద సరస్వతి స్వామి సంస్కృతి ట్రస్ట్ చైర్మన్ 
తూములూరి సాయినాధ శర్మ, ప్రధాన కార్య-
దర్శి బ్రహ్మానంద శర్మ  లు మాట్లా డుతూ...ఈ 
రజతోత్సవ వేడుకలకు వేద పండితులు, వేద 
పాఠశాల విద్యార్థు లు సనాతన ధర్మకర్తలు  
పెద్ద సంఖ్యలో హాజరు కావాలని కోరారు. 
సనాతన ధర్మాన్ని కాపాడటం, వేదవ్యాప్తికి 
ట్రస్ట్ ద్వారా దాదాపు 5‌0 వేద పాఠశాలలను 
నిర్వహిస్తున్నట్లు  తెలిపారు. ఈ ఉత్సవాలలో 
భాగంగా ఈ నెల 9న రాష్ట్ర గవర్నర్ జిష్ణు  దేవ్ 
వర్మ, ఈనెల 10న ఎండోమెంట్ మినిస్టర్ 
కొండ సురేఖ,ఈ నెల11న మంత్రి శ్రీధర్ బా -
బు,12న బిజెపి ప్రెసిడెంట్ రామచంద్రరావు, 
హైకోర్టు  న్యాయమూర్తులు హాజరవుతారని 
వారు వెల్లడించారు. ఈసందర్బంగా మహాస -

భలకు సంబందించిన పోస్టర్లను ప్రతినిధులు 
ఆవిష్కరించారు. ట్రస్ట్ జాయింట్ సెక్రటరీ 

జేఎన్ రావు, ట్రస్ట్ మెంబర్ జయశంకర్ లు  
పాల్గొన్నా రు.

మాజీ ఎంపీపీ జాప శ్రీకాంత్ రెడ్డి  జన్మదిన వేడుకలు
నంగునూరు అక్టో బర్ 5 (సిద్దిపేట పవర్) 

మాజీ ఎంపీపీ, బిఆర్ఎస్ నాయకుడు జాప 
శ్రీకాంత్ రెడ్డి జన్మదినం సందర్భంగా నంగునూరు 
మండలం కోనాయిపల్లి గ్రామంలోనీ వెంకటేశ్వర 
స్వామి దేవస్థా నంలో నంగునూరు మండల 
బిఆర్ఎస్ నాయకులు పూజ కార్యక్రమాలు నిర్వ-

హించి కేక్ కట్ చేసి మాజీ ఎంపీపీ జాప శ్రీకాంత్ 
రెడ్డి కి శుభాకాంక్షలు తెలియజేశారు. అనంతరం 
రాజగోపాల్ పేట పాలిటెక్నిక్ కాలేజీలో మొక్కలు 
నాటి విద్యార్థులకు పండ్లు పంచడం జరిగింది ఈ 
కార్యక్రమంలో బిఆర్ఎస్ నాయకులు అతని అభి-
మానులు పాల్గొన్నా రు.

వైభవంగా  అమ్మవారి నిమజ్జ న ఊరేగింపు  
సికింద్రాబాద్, అక్టో బర్ 05 ( సిద్దిపేట పవర్ ):

బన్సీలాల్ పేట్ డివిజన్  గొల్ల కొమురయ్య 
కాలనీలో ఆదివారం అమ్మవారి విగ్రహం 
ఊరేగింపు వైభవంగా సాగింది. దేవి నవరాత్రో-
త్సవాల్లో  భాగంగా ఆదివారం సాయంత్రం అమ్మ-
వారిని విగ్రహాన్ని నిమజ్జో త్సవానికి హుస్సేన్ 
సాగర్ కు తరలించారు. బ్యాండ్ మేళాల మధ్య 
ఆటపాటలతో ఈ ఊరేగింపు కనుల పండుగా 
సాగింది. మోండా మార్కెట్ కూరగాయల 

హోల్ సేల్ వ్యాపారుల సంఘం నాయకులు 
కోడూరు రాజు, ప్రీతం ఆధ్వర్యంలో జరిగిన 
ఈ కార్యక్రమంలో భారీ సంఖ్యలో  స్థా నికులు 
పాల్గొన్నా రు. గొల్ల కొమురయ్య కాలనీ  నుంచి 
ప్రారంభమైన ఈ ఊరేగింపు వివిధ ప్రాంతాల 
గుండా  హుస్సేన్ సాగర్ కు చేరుకుంది. ఈ కార్య-
క్రమంలో సీనియర్ జర్నలిస్ట్ ఇ. చంద్రశేఖర్ లతో  
పాటు స్థా నిక నాయకులు వేణు పవన్, జావిద్ 
తదితరులు పాల్గొన్నా రు.

ఫుట్ పాత్ అనాధలకు దుస్తు లు మందుల పంపిణీ
సికింద్రాబాద్,  అక్టో బర్ 05 (సిద్దిపేట పవర్)

హైదరాబాద్ సిటీలో రోడ్ల పక్కన ఫుట్‌పాత్‌ల 
మీద జీవనం సాగిస్తున్న అనాథలు, నిరాశ్ర -
యులు, సంచార జాతులను గుర్తించిన స్కై 
ఫౌండేషన్ నిర్వాహకులు ఆదివారం దుస్తులు, 
ఫుడ్ ప్యాకెట్స్ పంపిణీ చేశారు. వివిధ రుగ్మ-

తలతో బాధపడుతున్న వారికి ఔషధాలను 
అందించి, ప్రమాదాల బారిన పడిన వారికి 
ప్రథమ చికిత్సను అందించారు. ఈ కార్యక్ర -
మంలో ప్రెసిడెంట్ డాక్టర్. వై. సంజీవ కుమార్, 
వైస్ ప్రెసిడెంట్ ఓ.పావని సేవాసభ్యులు పాల్గొ -
న్నారు.

అలిరాజపేట మాజీ ఉపసర్పంచ్ రాచమల్ల  యాదయ్య మృతి
•	 కుటుంబ సభ్యులను 

పరామర్శించిన రజక 
సంఘం నాయకులు 
సిద్దిపేట పవర్ గజ్వెల్ నియోజకవర్గం : 

జగదేవపూర్ మండల పరిధిలోని అలిరాజ -
పేట గ్రామానికి చెందిన మాజీ ఉపసర్పంచ్ 
రాచమల్ల యాదయ్య గత కొంతకాలంగా 
అనారోగ్యంతో బాధపడుతూ శనివారం రాత్రి 
మృతి చెందాడు. విషయం తెలుసుకున్న జగ -
దేవపూర్ మండల రజక సంఘం నాయకులు 
గజ్వేల్ నియోజకవర్గ రజక సంఘం అధ్యక్షు -
డు రాచమల్ల ఎల్లేష్ ఆధ్వర్యంలో ఆదివారం 
మృతుడి కుటుంబ సభ్యులను పరామర్శించి 
రూ.5000 వేల రూపాయల ఆర్థిక సహాయా -
న్ని అందజేశారు. ఈ సందర్భంగా రాచమల్ల 
ఎల్లేష్ మాట్లా డుతూ గత రెండు దశాబ్దా ల 
క్రితం అలీరాజపేట గ్రామ ఉపసర్పంచ్ గా 
రాచమల్ల యాదయ్య అందించిన సేవలు 
మరువరానివి అన్నారు. రజకుల సమస్యల 
పరిష్కారంలో కూడా ఆయన పలు రకాల 

సేవలు అందించారన్నారు. రజకుల సమ -
స్యల పరిష్కారం కోసం ఐక్యంగా ముందుకు 
సాగాలని పిలుపునిచ్చారు. ఈ క్రమంలో 
రజకుల ఐక్యత కోసం జగదేవ పూర్ మండల 
రజక సంఘం నాయకులు చేస్తున్న సేవా కా -
ర్యక్రమాలు ఆదర్శనీయమని కొనియాడారు.
అనంతరం  మర్కుక్ మండల పరిధిలోని కర -
కపట్ల గ్రామంలో మృతి చెందిన మైస నరస -
య్య  కుటుంబ సభ్యులను పరామర్శించారు. 

కార్యక్రమంలో గజ్వేల్ నియోజకవర్గం రజక 
సంఘం కోశాధికారి జగదేవపూర్ మండలం 
రజక సంఘం ఉపాధ్యక్షులు వడ్లకొండ శ్రీని -
వాస్ రాచకొండ యాదగిరి అక్కారం నరసిం -
హులు ఆలీరాజపేట మాజీ ఉపసర్పంచ్ రా -
చమల్ల రమేష్ రాచకొండ సీతయ్య రాచమల్ల 
నరసింహులు కిష్టయ్య కనకయ్య యాదగిరి 
సత్తయ్య దుర్గయ్య భూమయ్య నర్సింహులు 
శ్రీనివాస్ తదితరులు పాల్గొన్నా రు

పద్మశాలి సంఘం ఎన్నికల నోటిఫికేషన్ విడుదల 
•	 తలకొక్కుల రాజు ఎన్నికల 

పరిశీలకులు
సిద్దిపేట పవర్ గజ్వెల్ నియోజకవర్గం ప్రతినిధి:  

గజ్వేల్ మండలం గజ్వేల్_ ప్రజ్ఞా పూర్ పద్మ-
శాలి సంఘం ఎన్నికలు నోటిఫికేషన్ విడుదల 
ఎన్నికల పరిశీలకులు తలకుక్కుల రాజు 
విడుదల చేశారు. ఈ సందర్భంగా మాట్లా డు -
తూ  ఈ నెల తేదీ 5  ఆదివారం రోజున  ఆచార్య 
కొండ లక్ష్మణ్ బాపూజీ విగ్రహం సమీపంలో 
గల పద్మశాలి ఫంక్షన్ హాల్  వద్ద ఉదయము 
11 గంటలకు గజ్వేల్ _ప్రజ్ఞా పూర్ పద్మశా-
లి సంఘం ఎన్నికల నోటిఫికేషన్ విడుదల 
చేయడం జరిగిందన్నారు. అదేవిధంగా 
తేదీ 7. 10 .25  రోజున నుండి 8.10.2025 
రోజున ఉదయం 10 గంటల నుండి 
సాయంత్రం 5 గంటల వరకు నామినేషన్ 
స్వీకరిస్తామన్నారు.తేదీ 9 .10.25 నామినేష-
న్ పరిశీలన చేయడం జరుగుతుందన్నారు.  
తేదీ10.10.25 నామినేషన్ ఉపసంహరణ జరు-

గుతుందని తేదీ 11. 10. 25 రోజున ఉదయం 
11గంటలకు నామినేషన్ వేసిన అభ్యర్థు లకే 
ఎలక్షన్ కమిటీ సమావేశం ఏర్పాటు చేయ-
బడింది అన్నారు.సాయంత్రం 6 గంటలకు  
తుది జాబితా ప్రకటన. తేదీ 13. 10.25 
సాయంత్రం 6:00పీఎం గంటలకు 
డమ్మీ బ్యాలెట్ పేపర్ విడుదల.  
తేదీ 19. 10. 25 ఆదివారం రోజున ఉదయం 
8 గంటల నుండి3 పీఎం గంటల వరకు 
పోలింగ్ జరుపబడును 4:00పీఎం గంటలకు 
ఓట్ల లెక్కింపు జరుగును. సాయంత్రం  
5 :00పీఎం గంటల  గెలిచిన అభ్యర్థు ల  
ప్రకటన చేయబడును.5:30 నిమిషములకు 
గెలిచిన అభ్యర్థు లచే ప్రమాణ స్వీకారోత్సవ కా -
ర్యక్రమం ఉంటుందని ఎన్నికల పరిశీలకులు 
తలకుక్కుల రాజు తెలియజేశారు . ఈ కార్య-
క్రమంలో ఎన్నికల కమిటీ సభ్యులు  పద్మశాలి 
సంఘం మాజీ అధ్యక్షులు దేవులపల్లి రాజారామ్ 
రాష్ట్ర కార్యదర్శి స్వర్గం రాజేశం, మాజీ మున్సి-
పల్ చైర్మన్ గాడిపల్లి భాస్కర్ మాజీ అధ్యక్షులు  

గాడి పల్లి శ్రీనివాస్ , సిద్దిపేట జిల్లా  పద్మశా-
లి  యువజన సంగం అధ్యక్షులు గాడిపల్లి 
అనూప్, ఎన్నికల  కమిటీ సభ్యులు తలకొ-
క్కుల దేవదాస్,చంద్రం సార్ పెంటయ్య, కృష్ణ, 
యువజన సంఘం అధ్యక్షులు తలకొక్కుల 
ప్రేమ్ కుమార్ పద్మశాలి  రాష్ట్ర నాయకులు 
రాజేశం, పద్మశాలి  జిల్లా   ప్రచార కార్యదర్శి 
గాడిపల్లి బలరాం, తుమ్మ నరసింహులు  
గాడిపల్లి విజయ్ కుమార్ రమేష్ ,మధుసూద -
న్, దేవసాని వాసుదేవ్, కోట కిషోర్, మల్లేశం. 
దేవసాని పోశెట్టి పద్మశాలి కులస్తులు అధిక 
సంఖ్యలో కార్యక్రమాన్ని విజయవంతం 
చేయాలనీ అన్నారు.

తాజా మాజీ సర్పంచ్ స్వామి పరామర్శించిన - వంటేరు ప్రతాప్ రెడ్డి  
గజ్వేల్ నియోజకవర్గం ప్రతినిధి అక్టో బర్ :05

సిద్దిపేట జిల్లా  గజ్వేల్ ప్రజ్ఞా పూర్ మున్సిపాలి-
టీ పరిధిలోని ఆర్అండ్ఆర్ కాలనీ లక్ష్మాపూ-
ర్ గ్రామానికి చెందిన తాజా మాజీ సర్పంచ్ 
స్వామి తండ్రి కొంచెల్మి మల్లయ్య మృతి 
చెందిన విషయం తెలుసుకున్న ఎఫ్డిసి మాజీ 

చైర్మన్, గజ్వేల్ నియోజకవర్గం బిఆర్ఎస్ పార్టీ 
ఇంచార్జ్ వంటేరు ప్రతాప్ రెడ్డి ఆర్అండ్ఆర్ 
కాలనీ లక్ష్మాపూర్ గ్రామానికి వెళ్లి మల్లయ్య 
భౌతిక గాయానికి పూలమాల వేసి నివాళుల-
ర్పించి వారి కుటుంబ సభ్యులను పరామర్శిం-
చి ప్రగాఢ సానుభూతిని తెలిపారు.


